
პატივცემულო ქალბატონო/ბატონო,

უკრაინის პროფესიული მთავრობის ასოციაციას (PGA), აშშ-ს სახელმწიფო დეპარტამენტის პროფესიული პრაქტიკის პროგრამის (PFP) ქართველი და უკრაინელი კურსდამთავრებულებსა და ინოვაციებისა და რეფორმების ცენტრს (IRC) გვაქვს პატივი მოგიწვიოთ მრგვალ მაგიდაზე ,,კულტურული ნორმები: საჯარო სექტორის ორგანიზაციული კულტურის ტრანსფორმაცია აღმოსავლეთ პარტნიორობის ქვეყნებში (უკრაინა, საქართველო)“, რომელიც გაიმართება 2020 წლის 6 მარტს, სასტუმრო ქორთიარდ მერიოტში (თავისუფლების მოედანი, 4, თბილისი) 10:30 - დან 14:30-მდე. 

ღონისძიების მიზანია, ხელი შეუწყოს დისკუსიას საჯარო მმართველობის რეფორმის თაობაზე საქართველოსა და უკრაინაში, სამთავრობო, საჯარო მმართველობის რეფორმაზე პასუხისმგებელ უწყებებსა და არასამთავრობო ორგანიზაციების წარმომადგენლებს შორის, პოლიტიკის, სტრატეგის, არსებული გამოწვევებისა და შესაძლო გადაჭრის გზების გაზიარების მიზნით. 
აღსანიშნავია, რომ საჯარო მმართველობის რეფორმის მიღწევების და არსებული გამოწვევების შესახებ ცნობიერების ამაღლების მიზნით, უკრაინის პროფესიული მთავრობის ასოციაციის (PGA) ინიციატივით განხორციელდა კვლევა საჯარო სამსახურის კულტურის შესახებ უკრაინაში. მრგვალი მაგიდის ორგანიზებისას, ასოციაციამ გააერთიანა თავისი ძალები ინოვაციებისა და რეფორმების ცენტრთან, რომელიც ევროკავშირის მხარდაჭერით ახორციელებს პროექტს, საქართველოში საჯარო მმართველობაზე ორიენტირებული მონიტორინგის სისტემის შექმნა, საუკეთესო პრაქტიკაზე დაყრდნობით, საჯარო მმართველობის გარე მონიტორინგის ჩარჩოების შემუშავების გზით. 
ღონისძიება ხორციელდება PGA, IRC და პროფესიული პრაქტიკის პროგრამის კურსდამთავრებულთა ერთობლივი მონაწილეობით, უკრაინის საჯარო სამსახურის ეროვნული სააგენტოს მხარდაჭერით და აშშ-ს სახელმწიფო დეპარტამენტის მიერ საერთაშორისო განათლების ამერიკული საბჭოებისთვის გაწეული ფინანსური დახმარებით ACTR/ACCELS.
მონაწილეობის მისაღებად, გთხოვთ, მიჰყვეთ ბმულს და შეავსოთ შესაბამისი ფორმა: https://forms.gle/6Bu9wfNRhiytQGu66. 
გთხოვთ, თქვენი მონაწილეობა დაგვიდასუტორთ, 2020 წლის 24 თებერვლამდე.
ველოდებით თქვენს მონაწილეობას დისკუსიაში და გამოვთქვამთ შემდგომი თანამშრომლობის მზაობას. 

შეკითხვების არსებობის შემთხვევაში, გთხოვთ დაგვიკავშირდეთ:
vdovychenkov@gmail.com, tel.:  +38 097 923 50 76   (ვიქტორია ვდოვჩენკო)
g.gabrielashvili@irc.ge,  tel.: +995 599 414 488   (გიორგი გაბრიელაშვილი)
ინფორმაცია პროექტის და პარტნიორების შესახებ 
· პროფესიული პრაქტიკის პროგრამა (PFP) გლობალური გაცვლითი პროგრამაა, რომელიც მიზნად ისახავს აშშ-სა და სხვა ქვეყნების წარმომადგენელთა ლიდერული და პროფესიული უნარ-ჩვევების გაძლიერებას, ხანგრძლივი და მდგრადი პარტნიორობის ჩამოყალიბებას საშუალო დონის მენეჯერულ თანამდებობაზე მყოფ პირებს და ლიდერებს შორის. პროფესიული პრაქტიკის პროგრამა აშშ-ს სახელმწიფო დეპარტამენტის განათლების და კულტურის ბიუროს მხარდაჭერით, ამერიკის საერთაშორისო განათლების საბჭოების მიერ ხორციელდება. 
· საჯარო მმართველობის რეფორმასთან დაკავშირებით, ღონისძიების ფარგლებში პრეზენტაციებს წარმოადგენენ და დისკუსიას გაუძღვებიან PGA-ის წარმომადგენლები და პროფესიული პრაქტიკის პროგრამის ქართველი და უკრაინელი კურსდამთავრებულები. 
· ვიქტორია ვდოვჩენკო პროფესიული პრაქტიკის პროგრამის 2011 წლის კურსდამთავრებულია, რომელიც საჯარო ადმინისტრირების რეფორმის 3 წევრიან უკრაინელ ექსპერტთა ჯგუფს წარმოადგენს. უკრაინელი ექსპერტების  მიზანია,  ჩამოაყალიბონ მდგრადი მექანიზმები საჯარო მმართველობის რეფორმის განსახორციელებლად, აღმოსავლეთ პარტნიორობის ქვეყნებში საჯარო სექტორში არსებული პრაქტიკის და შესაბამისი გამოწვევების შესახებ ინფორმაციის გაზიარებით. პროექტის ,,კულტურული ნიშა: საჯარო სექტორის ორგანიზაციული კულტურის ტრანსფორმაცია აღმოსავლეთ პარტნიორობის ქვეყნებში (უკრაინა, საქართველო)“  მიზანია, ხელი შეუწყოს მჭიდრო თანამშრომლობის ჩამოყალიბებას საჯარო მმართველობის რეფორმის კუთხით დასაქმებულ პირთა შორის.
· პროფესიული მთავრობის ასოციაცია (PGA) უკრაინულ არასამთავრობო ორგანიზაციას წარმოადგენს, რომელიც 2014 წელს დაარსდა უკრაინის წამყვანი უნივერსიტეტების კურსდამთავრებულთა მიერ, რომელიც მიზნად ისახავს, უკრაინის საჯარო სექტორის საქმიანობის ეფექტიანობის ხელშეწყობას.
· უკრაინის პრაქტიკის მიმოხილვა, რომელიც წარმოდგენილი იქნება ღონისძიებაზე დაფუძნებულია ერთ-ერთ მართომასშტაბიან კვლევაზე უკრაინაში,-,,ინიციატივა საჯარო სამსახურის სტრუქტურის უკუკავშირისთვის.“ კვლევის შედეგები აერთიანებს ეროვნულ დონეზე 4000 მეტი საჯარო მოსამსახურე რესპოდენტის და რეგიონულ დონეზე 18, 000 ზე მეტი საჯარო მოსამსახურე რესპოდენტის გამოკითხვის შედეგებს, რომელის მიზანიც იყო მტკიცებულებაზე დაფუძნებული პოლიტიკის მოდელის შეთავაზება.
· ინოვაციების და რეფორმების ცენტრი (IRC)  არის არაკომერციული იურიდიული პირი, რომელიც 2010 წლის 17 ნოემბრიდან ფუნქციონირებს საქართველოში და მიზნად ისახავს ქვეყანაში დემოკრატიული პროცესების, მათ შორის კანონის უზენაესობის, ადამიანის უფლებების და კარგი მმართველობის პრაქტიკის მხარდასაჭერად შესაბამისი ცოდნის, გამოცდილების და კვალიფიკაციის შექმნას. საჯარო მმართველობის რეფორმის თვალსაზრისით IRC საკონსულტაციო არასამთავრობო ორგანიზაციას წარმოადგენს, რომელიც ექსპერტულ დახმარებას უწევს საქართველოს ცენტრალურ და ადგილობრივ ხელისუფლებას. 2019 წელს IRC-იმ დაიწყო ახალი პროექტი, რომელიც მიზნად ისახავს საჯარო მმართველობის რეფორმის გარე მონიტორინგის მექანიზმის შემუშავებას საუკეთესო პრაქტიკაზე დაყრდნობით. 
